
              1. Անհրաժեշտությունը
Նախագծի ընդունումը պայմանավորված է ՀՀ Արագածոտնի, Արմավիրի և Լոռու  մարզերի մի շարք համայնքներում տեղի ունեցած կարկտահարության հետևանքով վնասներ կրած բնակիչներին և համայնքներին աջակցություն ցուցաբերելու հանգամանքով:
            2. Ընթացիկ իրավիճակը և խնդիրները
ՀՀ Արագածոտնի, Արմավիրի և Լոռու  մարզերի մի շարք համայնքներում  ս/թ հունիս և հուլիս ամիսներին հորդառատ անձրևների և կարկտահարության հետևանքով տուժել են բնակիչներ, բնակելի տներ և օժանդակ շինություններ, ինչպես նաև վնասվել են մի շարք գյուղամիջյան ճանապարհներ, կամուրջներ, հենապատեր:
 Անհրաժեշտ է ՀՀ Արագածոտնի մարզի Արագածոտն, Աղձք և Ոսկեվազ համայնքների բնակիչներին տրամադրել 4,745.0 հազ. դրամ, Արագածոտն համայնքի դպրոցի մարզադահլիճի, մշակույթի տան վնասված տանիքների վերանորոգման համար՝ 3,100.0 հազ. դրամ, ՀՀ Լոռու մարզի Ալավերդի, Շահումյան, Եղեգնուտ, Դեբետ, Անտառամուտ և Թումանյան համայնքներին՝ 16,000.0 հազ. դրամ:
 Հետագայում նման մեծածավալ վնասներից խուսափելու համար անհրաժեշտություն է առաջացել  ՀՀ Արմավիրի (թվով 22) և Արագածոտնի (թվով 6) մարզերի համար ձեռք բերել և տեղադրել հակակարկտային կայաններ:
           3.Կարգավորման նպատակը

       ՀՀ Արագածոտնի, Արմավիրի և Լոռու մարզերում տեղացած հորդառատ անձրևների և կարկտահարության  հետևանքով հասցված վնասների հետևանքների վերացումը:     
           4. Նախագծի մշակման գործընթացում ներգրավված ինստիտուտները և անձիք
   Նախագծի մշակումն իրականացվել է ՀՀ տարածքային կառավարման և զարգացման  նախարարության կողմից։

            
5. Ակնկալվող արդյունքը
   ՀՀ Արագածոտնի, Արմավիրի և Լոռու  մարզերի մի շարք  համայնքների և բնակիչների կրած վնասների  փոխհատուցում:

Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության Արագածոտնի, Արմավիրի և Լոռու Մարզպետարաններին գումար հատկացնելու և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
Հայաստանի Հանրապետության Արագածոտնի, Արմավիրի և Լոռու Մարզպետարաններին գումար հատկացնելու և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:
